
	N02/12.21/34850-2025

	Նախագծի հավելվածի 1-ին բաժնի 8-րդ կետով սահմանված է, որ շենքերի և շինությունների տեխնիկական վիճակի հետազննությունն իրականացվում է 1)  սկզբնական (ակնադիտական արագ) գնահատմամբ, 2) գործիքային հետազննմամբ (պարտադիր է ՀՀ կառավարության 2015 թվականի մարտի 3-ի N596-Ն որոշմամբ սահմանված կարգի բարձր (IV) և բարձրագույն (V) ռիսկայնության օբյեկտների համար):
	Հարկ եմ համարում նշել, որ Նախագծում պարզաբանված չէ, թե արդյոք վերոնշյալ՝ սկզբնական գնահատումը և գործիքային հետազննությունը յուրաքանչյուր դեպքում միաժամանակ պետք է իրականացվեն, թե՝ ոչ: Ուստի գտնում եմ, որ այս դրույթը լրացուցիչ պարզաբանման կարիք ունի: Ընդ որում, այն պարագայում, եթե Նախագծի տրամաբանությամբ որոշ դեպքերում կարող է կիրառվել միայն նշված գործառույթներից մեկը, ապա անհրաժեշտ է հստակ կարգավորել այն հարցը, թե որ դեպքերում պետք է իրականացվի սկզբնական գնահատումը, որ դեպքերում՝ գործիքային հետազննությունը և որ դեպքերում՝ դրանք միաժամանակ։ 
	Ընդունվել է։
Կատարվել է փոփոխություն։


	Միաժամանակ, Նախագծի հավելվածի 1-ին բաժնի 11-րդ կետը նախատեսում է «չծրագրված հետազննությունների» վերաբերյալ կարգավորումներ, մինչդեռ Նախագծում առկա «չծրագրված հետազննություններ» եզրույթը կարող է տարընկալումների տեղիք տալ, մասնավորապես՝  գտնում եմ, որ առնվազն Նախագծում պետք է առավել հստակեցվեն հետազննությունների իրականացման հստակ ժամկետները (առավելագույնը մինչև 10 տարի պարբերականությամբ․․․), որի համատեքստում նաև նույն տրամաբանությամբ հստակեցվեն չծրագրված հետազննությունների վերաբերյալ դրույթները։
	Ընդունվել է։
Կատարվել է փոփոխություն։
[bookmark: _GoBack]



